
HEYDƏR ƏLİYEVİN AZƏRBAYCANA RƏHBƏRLİYİ 
DÖVRÜNDƏ AZƏRBAYCAN ƏDLİYYƏSİ 

(XX ƏSRİN 70–80-Cİ İLLƏRİ)

1960-cı illərdə Azərbaycan ümumi inkişaf səviyyəsinə, o cümlədən 
sənayedə, kənd təsərrüfatında, elm və texnika sahələrində digər ittifaq res-
publikaları ilə müqayisədə xeyli geri qalırdı. Ölkədə istehsalın, o cümlədən 
sənaye məhsulları istehsalının ümumi inkişaf səviyyəsi, milli gəlirin həcmi 
və əmək məhsuldarlığının artım sürəti ittifaq səviyyəsindən aşağı idi. Və bu 
gerilik getdikcə artırdı. 

Respublikanın düşdüyü bu ağır vəziyyətdə Azərbaycan rəhbərliyində 
mühüm dəyişiklik baş verdi. 1969-cu il iyulun 14-də xalqımızın böyük oğlu 
Heydər Əliyevin Azərbaycan Kommunist Partiyası Mərkəzi Komitəsinin 
(KP MK) birinci katibi seçilməsi ölkəmizin inkişafının, milli özünüdərkə, 
milli özünəqayıdışına dönüş mərhələsinin başlanğıcı oldu. Doğma xalqının 
böyük təəssübkeşi olan Heydər Əliyev totalitar rejimin hökmranlıq etdiyi 
mürəkkəb tarixi şəraitdə Azərbaycanı Sovet İttifaqının ən qabaqcıl respubli-
kalarından birinə çevirmək üçün həyatın bütün sahələrində geniş islahatlar 
proqramı həyata keçirməyə başladı.

Məhz Heydər Əliyevin Azərbaycana rəhbərlik etdiyi 1970-1980-ci 
illər ərzində bugünkü dövlət müstəqilliyimizin möhkəm təməli qoyuldu, 
sənayedə, kənd təsərrüfatında, mədəniyyət, təhsil sahəsində yüksək nailiy-
yətlər qazanıldı, kadr korpusunun milliləşdirilməsi istiqamətində qətiyyətli 
addımlar atıldı, milli, o cümlədən, hərbçi kadrların yetişdirilməsi üçün yeni 
ixtisaslaşmış təhsil ocaqları yaradıldı.

Sosial-iqtisadi, ictimai-mədəni və digər sahələrdə olduğu kimi, əd-
liyyə-hüquq sahəsində də əsaslı dönüş yarandı. Özünün təkmil dövlətçilik 
konsepsiyasında ədalət, qanunçuluq və hüquq qaydalarının təminatına hər 
zaman üstünlük verən Heydər Əliyev “ədaləti ədalətsizliklə bərpa etmək ol-
maz” – deyərək qanunun aliliyini, ədaləti əsas meyar kimi müəyyənləşdirdi, 
cinayətkarlığa, rüşvətxorluğa qarşı barışmaz münasibət nümayiş etdirdi. Bu-
nunla bağlı Heydər Əliyevin həmin dövrdə SSRİ-nin ən oxunaqlı qəzetlərin-
dən olan “Literaturnaya qazeta”ya verdiyi “Qoy ədalət zəfər çalsın!” sərlövhə-
li müsahibəsi, açıq və dolğun fikirləri dərin rəğbətlə qarşılanmışdı. 

Qanunçuluğun təmin edilməsinin, hüquq-mühafizə fəaliyyətinin 
yüksək tələblər səviyyəsində qurulmasının vacibliyini daim önə çəkən Hey-
dər Əliyev Azərbaycan Kommunist Partiyasının 1969-cu il avqustun 5-də 
keçirilən plenumunda respublikadakı durum və qarşıda dayanan vəzifələrlə 
bağlı proqram xarakterli çıxışında qeyd edirdi ki, “cinayətkarlığın qarşısını 
almaq üçün inzibati orqanlar xalq ilə təmasda işləməlidirlər. Hüquq-mü-
hafizə sahəsində çalışanların işinin uğuru onların əhali ilə sıx əlaqə yarada 
bilməsindən son dərəcə asılıdır. Qanunçuluğun möhkəmləndirilməsi ilə 
bağlı görülən işlər heç də qənaətbəxş deyil. Neqativ hallar bəzən illərlə da-
vam edir”.

Həmin dövrdə ədliyyə fəaliyyəti pərakəndə həyata keçirilirdi və bu 
da bir sıra problemlər doğururdu. Bununla əlaqədar Sovet İttifaqı Kom-
munist Partiyası Mərkəzi Komitəsi və SSRİ Nazirlər Sovetinin “Məh-
kəmə və prokurorluq orqanlarının işinin yaxşılaşdırılması ilə bağlı təd-
birlər haqqında” 30 iyul 1970-ci il tarixli Qərarı ilə ədliyyə nazirlikləri 
bərpa olundu.

Azərbaycanda Ədliyyə Nazirliyinin formalaşdırılması və inkişafı Hey-
dər Əliyevin ölkəyə rəhbərlik etdiyi dövrə təsadüf edir. Belə ki, Azərbaycan 
SSR Ali Soveti Rəyasət Heyətinin 1970-ci il 27 oktyabr tarixli Fərmanı ilə 
Ədliyyə Nazirliyi yenidən təsis olundu.

Nazirlər Sovetinin 26 iyul 1972-ci il tarixli Qərarı ilə Ədliyyə Na-
zirliyinin Əsasnaməsi təsdiq edilərək onun səlahiyyətləri dəqiq müəyyən 
olundu. Həmin sənəddə qeyd edilirdi ki, “Ədliyyə Nazirliyi Naxçıvan 
MSSR Ali Məhkəməsinə, Dağlıq Qarabağ vilayət məhkəməsinə, Bakı və 
respublikanın digər rayon (şəhər) xalq məhkəmələrinə təşkilati rəhbərlik 
edir, qanunların sistemləşdirilməsi sahəsində iş aparır, qanunların məcəl-
lələşdirilməsinə dair təklifl ər hazırlayır, xalq təsərrüfatında hüquqi işə, 
hüquqi biliklərin təbliği və qanunların əhali arasında izahı sahəsində döv-
lət orqanlarının və ictimai təşkilatların işinə metodiki köməklik göstərir və 
bu işi əlaqələndirir, respublikanın notarius, məhkəmə ekspert idarələrinə, 
habelə vətəndaşlıq vəziyyəti aktlarının qeydiyyatı orqanlarına və vəkillik 
fəaliyyətinə ümumi rəhbərlik edir”. 

Həmçinin hakimlərin və xalq iclasçılarının seçkilərinin keçirilməsi 
ilə bağlı təklifl ərin hazırlanması, məhkəmə orqanlarının fəaliyyətinin yox-
lanılması, məhkəmə statistikasının aparılması da Ədliyyə Nazirliyinə hə-
valə olunmuşdu. 

Azərbaycan SSR Ali Sovetinin 17 noyabr 1970-ci il tarixli Fərmanına 
əsasən Ədliyyə Nazirliyi xalq məhkəmələrinin seçicilər qarşısında hesabat-
larının müntəzəm keçirilməsinə, bu hesabatlarda cinayətkarlığın vəziyyə-
tinin təhlil olunmasına, ictimai nəzarətin təmin edilməsinə xüsusi diqqət 
yetirməli idi. 

19 iyul 1973-cü il tarixli “Dövlət notariatı haqqında” SSRİ Qanununa 
uyğun olaraq 27 dekabr 1973-cü ildə “Dövlət notariatı haqqında” Azərbay-
can SSR Qanunu qəbul edildi. 

Dövlət notariat kontorlarının təşkili və fəaliyyətini tənzimləyən bu 
Qanunda ilk dəfə olaraq, dövlət notariatı haqqında qanunvericiliyin xa-
rici vətəndaşlara və vətəndaşlığı olmayan şəxslərə tətbiq edilməsi nəzərdə 
tutulmuşdu.

Qanunda dövlət notariatının vəzifələri, ona rəhbərlik, dövlət notariat 
kontorlarının və digər orqanların apardığı əməliyyatlar və bu əməliyyatların 
aparılması qaydaları müəyyən edilmişdi. 

Qanuna əsasən dövlət notariatına rəhbərliyi SSRİ və Azərbaycan SSR 
Nazirlər Sovetləri, İttifaq və respublika Ədliyyə nazirlikləri, habelə digər qu-
rumlar həyata keçirirdilər. Dövlət notariusları vəzifələrinə ali hüquq təhsili 
olan SSRİ vətəndaşları təyin edilirdi ki, onların təyinatı və vəzifədən azad 
olunması Azərbaycan SSR Ədliyyə Nazirliyinə tapşırılmışdı.

Bu Qanunun tətbiqi ilə əlaqədar Azərbaycan SSR Ədliyyə Nazirliyi 
əhaliyə hüquqi xidmətlərin göstərilməsi işinin yaxşılaşdırılması, vətəndaşla-
rın mülki hüquq münasibətlərindən irəli gələn məsələlərin həlli məqsədilə 
notariat əməliyyatlarının aparılması işinin səmərəli təşkili ilə bağlı mühüm 
qərarlar qəbul etdi.

Cinayətkarlığa qarşı mübarizənin gücləndirilməsinə dair
tədbirlər barədə Azərbaycan KP MK Bürosunun Qərarı, 1971-ci il

Məhkəmə və prokurorluq orqanlarının işinin
yaxşılaşdırılması barədə Qərar, 1970-ci il

Qanunvericiliyə əsasən nazirliyin tabeliyində olan vətəndaşlıq vəziyyə-
ti aktlarının qeydiyyatı şöbələri doğumun və nikahın qeydiyyatını, nikahın 
pozulmasını, övladlığa götürməni, atalığın müəyyən edilməsini, adın, soya-
dın və ata adının dəyişdirilməsini, ölümün qeydə alınmasını həyata keçirir, 
habelə vətəndaşlıq vəziyyəti aktlarının qeydiyyatını dəyişdirir, onlara əlavə 
və düzəlişlər edirdi. Eyni zamanda qəsəbə və kənd xalq deputatları Sovetləri-
nin icraiyyə komitələri doğumun qeydiyyatını, nikahın bağlanmasını və po-
zulmasını, atalığın müəyyən edilməsini və ölümün qeydə alınmasını həyata 
keçirirdi. 

Respublikada hüquq mədəniyyətinin və təbliğatının yüksəldilmə-
si məqsədilə Heydər Əliyevin təşəbbüsü ilə Azərbaycan SSR KP MK və 
Nazirlər Soveti tərəfindən “Azərbaycan SSR Qanunları Külliyyatının ha-
zırlanması və nəşr olunması haqqında” 1976-cı il 5 oktyabr tarixli Qərar 
qəbul olundu və bu işin keyfiyyətlə həyata keçirilməsi, habelə külliyyatda 
dərc olunan hüquqi aktların tamlığının təmin olunması Ədliyyə Nazirli-
yinə tapşırıldı.

Ümummilli lider Heydər Əliyevin bu sahəyə diqqət və qayğısı müstəqil-
lik illərində də davam etmiş, “Azərbaycan Respublikasının Qanunvericilik 
Toplusu”nun nəşri haqqında Azərbaycan Respublikası Prezidentinin  1996-cı 
il 5 fevral tarixli Sərəncamı ilə belə bir Toplu təsis edilmişdir. Bu gün də nəş-
ri davam etdirilən və nəzarət nüsxələri Ədliyyə Nazirliyi tərəfindən aparılan 
həmin toplular nazirliyin kitabxanasında saxlanılır və ədliyyə işçiləri, eləcə də 
digər hüquqşünaslar onlardan bəhrələnirlər.

Eyni zamanda Ədliyyə Nazirliyi əhali arasında hüquqi biliklərin təbli-
ği, hüquq mədəniyyətinin yüksəldilməsi məqsədilə 1973-cü ildən başlayaraq 
gənclərin hüquqi biliklərinin artırılmasını təmin etmək üçün təbliğat xa-
rakterli “hüquqi biliklər” aylığı keçirməyə başladı. Tanınmış  hüquqşünaslar, 

İttifaq-Respub-

“Dövlət notariatı haqqında” Azərbaycan SSR Qanun layihəsi barədə
Azərbaycan KP MK Bürosunun Qərarı, 1973-cü il

Azərbaycan SSR Məhkəmələri hakimlərinin
intizam məsuliyyəti haqqında Əsasnamə, 1976-cı il

Azərbaycan SSR Ədliyyə Nazirliyinin Kollegiyasının tərkibinin 
genişləndirilməsi barədə Azərbaycan KP MK Bürosunun Qərarı, 1978-ci il

 Ədliyyə Nazirliyinin əməkdaşları, xalq hakimləri, universitetin profes-
sor-müəllim və tələbə kollektivi də bu işə cəlb olundu.

Heydər Əliyevin təşəbbüsü ilə Azərbaycan Dövlət Universitetində 
hüquqşünas kadrların hazırlanmasına diqqət və qayğı artırıldı. Bu ixtisasa 
yiyələnənlər əsasən o dövrdə “seçilmiş” şəxslər idisə, 1970-ci ildən başlayaraq 
hüquq fakültəsi sosial vəziyyətindən asılı olmayaraq bütün istedadlı gənclə-
rin üzünə açıldı.

Ədliyyə Nazirliyinin yaradılması ilə Azərbaycan SSR Ali Məhkəməsi-
nin səlahiyyətlərində də əsaslı dəyişikliklər həyata keçirildi. Ali Məhkəməyə 

Ədliyyə naziri 
Bulayan 
Benxammudun 
başçılıq etdiyi 
nümayəndə 
heyətinin 
Azərbaycan KP 
MK-nın birinci 
katibi Heydər 
Əliyevlə görüşü



15

H E Y D Ə R  Ə L İ Y E V  V Ə  A Z Ə R B A Y C A N  Ə D L İ Y Y Ə S İ

məhkəmə təcrübəsini öyrənməklə aşağı məhkəmələrə köməklik göstərilmə-
si, məhkəmə statistikasının aparılması, qanunvericiliyin tətbiqinə dair məh-
kəmələrə izahların verilməsi həvalə olundu. 

Respublika Ali Soveti Rəyasət Heyətinin 1976-cı il 2 iyul tarixli Fər-
manı ilə Azərbaycan SSR məhkəmələri hakimlərinin intizam məsuliyyəti 
haqqında Əsasnamənin qəbul olunması məhkəmə fəaliyyətinin yaxşılaşdırıl-
ması baxımından mühüm əhəmiyyət kəsb etdi. 

Qanunvericiliyə əsasən 25 yaşına çatmış hər bir vətəndaş xalq hakimi 
və ya iclasçısı seçilə bilərdi. Hakimlər vətəndaşlar tərəfindən gizli səsvermə 

Azərbaycan SSR Məhkəmə quruluşu haqqında 
Qanun layihəsi barədə Azərbaycan KP MK-nın Qərarı, 1981-ci il

Azərbaycan SSR Məhkəmə quruluşu haqqında Qanun

yolu ilə ümumi, bərabər və birbaşa seçki hüququ əsasında beş il müddətinə, 
xalq iclasçıları isə açıq səsvermə yolu ilə iki il yarım müddətinə seçilirdilər.

Həmin vəzifələrə namizədlər Sovet İttifaqı Kommunist Partiyası, həm-
karlar ittifaqları, komsomol təşkilatları, əmək kollektivləri və s. tərəfindən 
irəli sürülürdü. Seçilmiş hakimlərin siyahısı rayon və şəhər xalq deputatları 
Sovetinin icraiyyə komitəsi tərəfindən Ədliyyə Nazirliyinə göndərilirdi.

Hakimlərlə yanaşı, xalq iclasçıları da seçicilər qarşısında məsul idi, he-
sabat verirdi və qanunla müəyyən edilmiş qaydada onlar tərəfindən geri ça-
ğırıla bilərdilər.

Həmin dövrdə xalq iclasçılarının fəaliyyətindəki nöqsanlar, o cümlə-
dən ədalət mühakiməsinin həyata keçirilməsində onların iştirakının formal 
xarakter daşıması ilə bağlı Heydər Əliyevin tapşırığına əsasən bu sahədə ciddi 
tədbirlər görüldü. Respublika Ali Sovetinin Rəyasət Heyəti və KP MK Bü-
rosunun qərarları ilə bu barədə Ədliyyə Nazirliyinə və Ali Məhkəməyə konk-
ret tapşırıqlar verildi. 

Məhkəmə sisteminin fəaliyyətinin təkmilləşdirilməsində 1981-ci ildə 
“Azərbaycan SSR-də məhkəmə quruluşu haqqında” yeni Qanunun qəbul 
olunması mühüm rol oynadı. 

Daha geniş və əhatəli olan bu qanuna görə Azərbaycan SSR məhkəmə 
sistemi Ali Məhkəmə, Naxçıvan MSSR Ali Məhkəməsi, Dağlıq Qarabağ 
Muxtar Vilayət Məhkəməsi, Bakı Şəhər Məhkəməsi, rayon (şəhər) xalq məh-
kəmələrindən ibarət təşkil olundu. 

Yeni qanunvericiliyə uyğun olaraq Ədliyyə Nazirliyi məhkəmələrin 
təşkili, hakimlər və xalq iclasçıları seçkilərinin keçirilməsi məsələlərinə dair 
təklifl ər hazırlayır, məhkəmələrin işlərini yoxlayır, məhkəmə təcrübəsini öy-
rənərək ümumiləşdirirdi. Eyni zamanda nazirlik yeni məhkəmələrin yara-
dılmasına dair təklifl ər verir, hakimlərin və xalq iclasçılarının sayını və məh-
kəmələrin strukturunu müəyyənləşdirirdi.

1977-ci ildə qəbul olunmuş SSRİ-nin yeni Konstitusiyası həmin dövr-
də bütün respublikalarda hazırlanan yeni konstitusiyalar üçün baza rolunu 
oynadı. Respublikanın rəhbəri, Konstitusiya layihəsinin hazırlanması üzrə 
komissiyanın sədri Heydər Əliyevin Ali Sovetdə məruzəsi dinlənildikdən 
sonra layihə ümumxalq müzakirəsinə verildi və 21 aprel 1978-ci ildə qəbul 
edildi. 

Vəkillər Kollegiyası da təkmil bir struktur kimi Heydər Əliyevin Azər-
baycana rəhbərlik etdiyi dövrdə formalaşdı. 1978-ci ildə qəbul edilmiş Kons-
titusiyada Kollegiya tərəfindən vətəndaşlara və təşkilatlara hüquqi yardım 
göstərilməsinə dair müddəa təsbit olundu. 

1980-ci il 13 noyabr tarixli Qanunu ilə təsdiq olunmuş “Azərbaycan 
SSR vəkilliyi haqqında” Əsasnamə vəkillik fəaliyyətinin hüquqi tənzimlən-
məsinin əsas normativ bazası oldu. 

Azərbaycan SSR Konstitusiyasının layihəsi barədə
Azərbaycan KP MK Bürosunun qərarı, 1978-ci il

Azərbaycan SSR Konstitusiyasının ümumxalq müzakirəsinin 
nəticələri barədə Azərbaycan KP MK Bürosunun qərarı, 1978-ci il

Həmin Əsasnaməyə uyğun olaraq vəkillik fəaliyyəti ilə məşğul olan 
şəxslərin könüllü birliyi - Vəkillər Kollegiyası yaradıldı. Azərbaycan SSR Əd-
liyyə Nazirliyinin razılığı ilə əraziarası və digər yerlərdə vəkillər qurumunun 
yaradılmasının mümkünlüyü təsbit edildi. Əsasnamədə həmçinin Vəkillər 
Kollegiyası Rəyasət Heyətinin və üzvlərinin hüquq və vəzifələri, onların se-
çilmə qaydası, fəaliyyət istiqamətləri, vəkilliyə dair irəli sürülən tələblər və s. 
müəyyən edildi.

Heydər Əliyevin 
SSRİ Siyasi 
Bürosunun 
üzvü, Nazirlər 
Soveti sədrinin 
birinci müavini 
kimi çıxışları

Ötən əsrin 70-80-ci illərinə nəzər salarkən Azərbaycan ədliyyəsinin iş-
lək bir təsisat kimi formalaşaraq inkişaf etməsinin, ədliyyə işinin təkmilləşdi-
rilərək onun gələcək inkişafı üçün zəmin yaranmasının şahidi oluruq.

Heydər Əliyev Azərbaycan xalqının müstəqillik yolunda qarşılaşacağı 
çətinlikləri hələ o dövrlərdə görür, sovet totalitar rejiminin sərt təzyiqlərinə 
baxmayaraq, bu günümüz üçün ən qlobal problemləri məharətlə həll edir, 
ölkəmizin siyasi və iqtisadi müstəqilliyinə şərait yaradır, Azərbaycanın stra-
teji maraqları naminə ciddi addımlar atılırdı. 

Hakimiyyətə gəldiyi ilk günlərdən Heydər Əliyevin gələcəyə hesablan-
mış strateji proqramında Azərbaycan dili ayrıca yer tuturdu. Həmin dövrdə 
Azərbaycan dilinə həqiqi dövlət dili statusu qazandırmağa yönəlmiş fəaliyyətin 
nəticəsidir ki, 1978-ci il Konstitusiyasında Azərbaycan dili dövlət dili kimi təs-
bit olundu. SSRİ Konstitusiyasının qəbulundan sonra milli dillərin sıxışdırıl-
ması və rus dilinin “vahid dil” kimi geniş təbliğ olunduğu bir şəraitdə Heydər 
Əliyevin belə bir cəsarətli addımı öz xalqı qarşısında tarixi xidmətlərindən idi.

1965-ci ildə Dağlıq Qarabağın Ermənistana birləşdirilməsi barədə 45 
min nəfərin “imzaladığı” petisiya Moskvaya təqdim edilmiş, bunun əsasında 
Sovet İttifaqı Kommunist Partiyası Mərkəzi Komitəsi katibliyi Ermənistan 
və Azərbaycana bu barədə məsələ hazırlamağı tapşırmışdı. 1969-cu ildə Hey-
dər Əliyevin Azərbaycan rəhbərliyinə gəlməsi ilə onun cəsarətli və qətiyyətli 
mövqeyi sayəsində ermənilərin separatçılıq təşəbbüsləri və bu niyyətlə göstər-
dikləri “fəaliyyət” uzun müddət heç bir nəticə vermədi. SSRİ-nin 1977-ci il 
Konstitusiyasının qəbulu zamanı da ermənilər eyni inadla bu problemi orta-
ya atmağa çalışmış, lakin bu dəfə də heç nəyə nail ola bilməmişlər. H.Əliyevin 
qətiyyəti sayəsində onun Azərbaycana rəhbərliyi (1969–1982) və SSRİ rəh-
bərlərindən biri olduğu dövrdə (1982–1987) erməni separatçılarının niyyət-
lərinin canlanmasına yol verilmədi.

Həmin illərdə Sovetlər Birliyi tərəfindən Azərbaycana qarşı aparılan 
ayrı-seçkilik siyasətinə və bununla bağlı yaranan çətinliklərə baxmayaraq, 
 Bakıda Cəmşid Naxçıvanski adına hərbi məktəb yaradıldı. 

Ümummilli liderimiz Azərbaycanın müstəqilliyinə inandığı üçün 
gələcək dövlətimizin hərbi potensiala ehtiyacını nəzərə alıb bu addımı at-
mışdı. Hadisələrin sonrakı inkişafı bu dahi şəxsiyyətin uzaqgörənliyini bir 
daha sübut etdi. Müstəqil dövlətimizin gənc ordusunun formalaşmasında 
həmin məktəbin yetirdiyi hərbi kadrların bilik və təcrübəsi mühüm əhə-
miyyət kəsb etdi.

Eyni zamanda Azərbaycanın bugünkü zəngin elmi, iqtisadi, mədəni 
kadr potensialının təməlində Heydər Əliyevin həmin illərdə apardığı milli 
quruculuq işləri dayanır. Elmə, təhsilə xüsusi diqqət yetirən Heydər  Əliyev 
70-ci illərdə hər il minlərlə gənci müxtəlif ixtisaslara yiyələnmək üçün 
 SSRİ-nin nüfuzlu və tanınmış təhsil müəssisələrinə göndərirdi. 

Sonralar SSRİ kimi nəhəng dövlətin 
rəhbərliyinə, Siyasi Büronun üzvü, Nazir-
lər Soveti sədrinin birinci müavini kimi 
yüksək vəzifələrə irəli çəkilən Heydər Əli-
yev zəngin, tükənməz və hərtərəfl i dövlət 
idarəçiliyi istedadı sayəsində bütün türk 
dünyasının fəxrinə çevrildi. Bu nəhəng 
imperiyanın ən ağır sahələrinin idarə edil-
məsində böyük uğurlara nail olan Heydər 
Əliyev Azərbaycanı öz timsalında bütün 
dünyaya tanıtdı.

Ümummilli lider SSRİ rəhbərliyində olarkən Azərbaycan əleyhinə çir-
kin niyyətlərin həyata keçirilməsinin qeyri-mümkün olduğunu başa düşən 
məkrli qüvvələr onun vəzifədən uzaqlaşdırılmasına nail oldular, “sapı özü-
müzdən olan baltalar” isə Azərbaycana qayıdışına maneələr törətməyə 
 başladılar. 

Dahi öndərin Sovet rəhbərliyindən uzaqlaşdırılmasından dərhal 
sonra erməni separatçıları Azərbaycana qarşı ərazi iddiaları irəli sürərək 
Dağlıq Qarabağ məsələsini qaldırdılar və torpaqlarımıza hərbi hücuma 
başladılar.

Ümummilli lider 
Heydər Əliyev 
xalqımızın faciəli 
günündə onun 
yanında idi

Azərbaycan xalqı 
1990-cı il 20 
Yanvar faciəsində 
Vətən uğrunda 
canlarını qurban 
vermiş şəhidləri 
son mənzilə yola 
salır

1990-cı ilin yanvarın 20-də dinc 
etirazçılara qarşı Bakıya sovet ordu-
sunun yeridilməsi misli görünməmiş 
qanlı faciə ilə nəticələndi. Həmin 
 faciədən dərhal sonra Heydər Əliye-
vin Azərbaycanın Moskvadakı  daimi 
 nümayəndəliyinə gedərək xalqımızın 
kədərini bölüşməsi və sovet hakimiyyə-
tinin ölkəmizdə həyata keçirdiyi qanlı 
aksiyanı ifşa etməsi böyük dayaq və 
təsəlli oldu. Xalq o ağır günlərdə bir 
daha dahi oğlunun dəstəyini hiss etdi. 

Lakin əfsuslar olsun ki, o vaxtkı 
Azərbaycan rəhbərliyi öz yarıtmaz və 
yararsız fəaliyyəti ilə bu qanlı cinayətin 
iştirakçına çevrildiyindən, onun açılma-
sı və cinayətkarların məsuliyyətə cəlb 
olunmasından ötrü heç bir tədbir gör-
məmiş, əksinə, bu vəhşiliyin ört-basdır 

edilməsinə çalışmışlar. Yalnız Heydər Əliyev Azərbaycan Respublikasının rəh-
bərliyinə qayıtdıqdan sonra 20 yanvar faciəsinə siyasi-hüquqi qiymət verildi. 

Vətənin ağır günlərinə biganə qala bilməyən Heydər Əliyevin ölkəmizə 
qayıdışına ciddi maneələr törədilməsinə baxmayaraq, o, həyatını təhlükə al-
tında qoyaraq Azərbaycana döndü, blokada şəraitində olan və erməni işğalı 
təhlükəsi ilə üz-üzə qalmış Naxçıvanda böyük ruh yüksəkliyi ilə qarşılanaraq 
yekdilliklə Muxtar Respublikanın Ali Məclisinin sədri seçildi.

Heydər Əliyev 1990-cı ildə ilk dəfə Naxçıvanda Azərbaycan Xalq 
Cümhuriyyətinin üçrəngli bayrağını Muxtar Respublikanın dövlət bayrağı 
kimi qəbul etdi və bu, müstəqilliyə gedən yolun başlanğıcı oldu.

Eyni zamanda Muxtar Respublikanın adından “sovet sosialist” söz-
lərinin çıxarılması, 31 dekabrın Dünya Azərbaycanlılarının Həmrəyliyi 
gününün müəyyən edilməsi, 20 Yanvar faciəsinə siyasi qiymətin verilməsi, 
SSRİ-nin saxlanılması barədə referendumdan imtina olunması, mühüm 
imperiya strukturlarının fəaliyyətinin dayandırılması, ilk dəfə olaraq so-
vet qoşun hissələrinin Muxtar Respublikadan çıxarılması Heydər Əliyevin 
müstəqillik uğrunda həyata keçirdiyi mühüm xidmətlərindəndir. 

Lakin Naxçıvan istisna olmaqla, respublikada SSRİ-nin saxlanılması ilə 
bağlı referendum keçirildi və nəticələr saxtalaşdırılaraq guya xalqın SSRİ-nin 
qalması tərəfdarı olduğu göstərildi. Buna baxmayaraq ölkəmizin müstəqilliyi 
və azadlığı uğrunda daim mübariz olan Azərbaycan xalqı 1991-ci ildə Sovet 
İttifaqının dağılması ilə yenidən müstəqilliyinə qovuşdu.

Ümummilli 
lider
Heydər Əliyev 
Naxçıvanda

